	5. Ամփոփաթերթ նախագծի  վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը 
	Առարկության, առաջարկության ստացման ամսաթիվը, գրության համարը
	Առարկության  կամ առաջարկության բովանդակությունը
	Եզրակացություն
	Կատարված փոփոխու-թյունները

	ՀՀ ֆինանսների նախարարություն
	21.11.2014թ. 

N01/83-5/20789-14
	1. Հաշվի առնելով  ՀՀ Նախագահի 18.07.2007թ.  N ՆՀ-174-Ն հրամանագրի 8-րդ կետը՝ Ծրագրի 3-րդ կետում ՀՀ նախարարներին հանրապետական գործադիր մարմինների ղեկավարներից տարանջատելու անհրաժեշտություն չկա:


	1.Ընդունվել է:
	1.Ծրագրի 3-րդ կետը լրամշակվել է:



	
	
	2. Ծրագրի 4-րդ կետի 2-րդ ենթակետում նշված է, որ ծրագրի գործողությունը տարածվում է ՊՈԱԿ-ներին ամրացված անշարժ գույքի վրա: Մինչդեռ Ծրագրի 12-րդ կետի 4-րդ ենթակետի «ա» և «բ» պարբերություններով նախատեսվում է սահմանել պետական սեփականություն հանդիսացող բաժնետոմսերով (բաժնեմասերով) առևտրային կազմակերպությունների /այսուհետ՝ ԱԿ/ և ՊՈԱԿ-ների կողմից գույքի (անշարժ և շարժական) օգտագործման արդյունավետության գնահատման չափորոշիչները և իրականացնել վերոնշյալ գույքի օգտագործման արդյունավետության պարբերաբար ուսումնա սիրությունները: Հետևաբար, վերոնշյալ կետերը հստակեցման կարիք ունեն: 

	2.Հաշվի է առնվել:


	2. . Ծրագրի 12-րդ կետի 4-րդ ենթակետի «ա» և «բ» պարբերությունները խմբագրվել են:



	
	
	3. Նույն կետի 6-րդ ենթակետում առաջարկում են հստակեցնել «անշարժ այլ գույք» ձևակերպումը
	3.Հաշվի է առնվել:
	3.   4-րդ կետի 6-րդ ենթակետը հանվել է:

	
	
	4. Ծրագրի 6-րդ կետում առաջարկում են «օրենքի» բառը փոխարինել «օրենսդրության» բառով:


	4.Ընդունվել է


	4. 6-րդ կետը 
լրամշակվել է



	
	
	5.   Հաշվի առնելով այն հանգամանքը, որ ՀՀ քաղաքացիական օրենսգրքի 51-րդ հոդվածի 3-րդ մասի համաձայն՝ կոոպերատիվները` կախված իրենց գործունեության բնույթից, կարող են լինել շահույթ ստանալու նպատակ հետապնդող (առևտրային) կամ նման նպատակ չհետապնդող (ոչ առևտրային) կազմակերպություններ, առաջարկում ենք քննարկել Ծրագրում ԱԿ-ներին վերաբերող դրույթներում կոոպերատիվը ևս, որպես առևտրային կազմակերպության տեսակ, ընդգրկելու փաստը
	5. Առաջարկությունն ընդունելի է : Կոոպերատիվները, որպես առևտրային կազմակերպության տեսակ, Ծրագրում կընդգրկվեն վերջիններիս վերաբերյալ առաջարկությունների առկայության դեպքւմ:


	-

	
	
	6. Ծրագրի IV բաժնի 13֊րդ կետի 3֊րդ ենթակետի «ա» պարբերության ներառումը գտնում են ոչ նպատակահարմար, քանի որ ԱԿ-ների կողմից շահույթի բաշխման և շա​հու​թաբաժինների վճարման վերաբերյալ որոշումների ընդունման իրավասությունները վե​րա​պահված են այդ ԱԿ-ների բաժնետոմսերի (բաժնեմասե​րի) կա​ռավարումն իրականացնող ՀՀ գործադիր իշխանության հանրապետական և տա​րած​քա​յին կառավարման համապատասխան լիազորված մարմիններին: 

  Բացի այդ, ըստ էության ընկալելի չէ ԱԿ-ների ֆինան​սատնտեսական գործու​նեության ցուցանիշների բարե​լավման և դրանց շահույթի բաշխման ու շահու​թաբաժինների վճարման պատճառա​հե​տևան​քային կապը: Այսպես, 13֊րդ կետի 3֊րդ ենթակետի «ա» պարբերության տեքստի համակց​ված շարադրանքի տրամաբանությունը հուշում է, որ առևտրային կազմակերպու​թյունների շահույթի բաշխման և շահու​թաբաժինների վճարման հանգամանքը դիտվում է իբրև դրանց ֆինան​սատնտեսական գործունեության ցուցանիշ​ների բարելավման միջոցա​ռում, մինչդեռ ավելի հավանական է հակառակ դրսևորումը, ըստ այդմ ԱԿ-ների ֆինան​սատնտեսական գործունեության ցուցա​նիշների բարելավումն է, որ նպաստում է դրանց շահույթի ավելացմանը:

	6. Ընդունելի է: Տեղի էր ունեցել վրիպակ: 13-րդ կետի 3-րդ ենթակետի «ա» պարբերությունը վերաբերվում է ՀՀ ԿԱ ՊԳԿ վարչության ենթակայության ԱԿ-ներին: 
Ինչ վերաբերվում է ԱԿ-ների ֆինան​սատնտեսական գործու​նեության ցուցանիշների բարե​լավման և դրանց շահույթի բաշխման ու շահու​թաբաժինների վճարման պատճառա​հե​տևան​քային կապի խախտմանը, համամիտ ենք:


	6. 13֊րդ կետը խմբագրվել է, 3֊րդ ենթակետը շարադրվեր է որպես առանձին՝ նոր կետ /14-րդ կետ/:

	
	
	ա. Ծրագրի N4 ցանկը չի կարող ամբողջական համարվել, քանի որ 01.01.2013թ. դրությամբ առկա ՀՀ 375 բաժնետիրական ընկերություններից այնտեղ ներ​կայաց​ված են միայն 296֊ը, ընդ որում դրանց թվում առկա են ընկերություններ, որոնց բաժ​նետոմ​սերը (բաժնեմասերը) ուղղակի պետական սեփականություն չեն հան​դիսա​նում, այլ դրանք ոչ առևտրային կազմա​կերպության բաժնեմաս են (օրինակ՝ ՀՀ գիտությունների ազգային ակադե​միայի համա​կարգի ՓԲԸ֊ները), 
Փոխարենը՝ ցանկում ներառված չեն ՀՀ հանրա​յին հեռուստառադիոընկերության խորհրդի համակարգի ընկերությունները:
	ա. Ընդունվել է մասնակի: Ծրագրի Ցանկ 4-ում չեն ընդգրկվել Ծրագրի գործողության ժամանակահատվածում շահութաբաժիններ չնախատեսող ընկերությունները: Ցանկ 4-ը  լրացվել է պետական կառավարման մարմինների կողմից ներկայացված առաջարկությունների հիման վրա:
	ա.Ցանկ 4-ը լրամշակվել է: Ցանկից հանվել են ԳԱԱ համակարգի ՓԲԸ-ները:



	
	
	բ. 20.10.2014թ.    N05/85/17767-14 գրությամբ տրամա​դրվել է ՀՀ 2014թ. պետական բյուջե պետական մասնակցու​թյամբ առև​տրային կազմակերպու​թյուն​ների կողմից Բաժնետիրական կապիտալում կա​տարված ներ​դրումներից ստացվող դիվի​դենտներ գանձապետական հաշիվներին ս.թ. հոկ​տեմբերի 15-ի դրությամբ փաստացի փոխանցած շահութաբաժինների վերաբերյալ տե​ղե​կանքը, այդուհան​դերձ վերջինում ներառված թվային տվյալներն ըստ էության հաշվի չեն առնվել, ի հետևանք ինչի` ներկայացված սույն Նախագծի N4 ցանկը նույնպես զերծ չէ թերու​թյուննե​րից և անճշտություն​ներից: Մասնավորապես.
6.2  N4 ցանկի 5֊րդ սյու​նակում բազմաթիվ են ներ​կայացված տվյալների և ընկե​րությունների կողմից կատարված փաստացի վճարումների անհամապատասխանու​թյուն​նե​րը: Նախ պարզ չէ, թե ինչու պետք է ներկայացված լինի 2013թ. ֆինանսական տար​վա արդյունքներով 2014թ. ընթացքում փաստացի վճարված շահութաբաժինների մեծու​թյու​նը, այն դեպքում, երբ որոշ ընկերու​թյունների մոտ առկա են նախորդ տարիների պար​տա​վորու​թյուններ, որոնց մարումներ են իրականացվել նաև 2014թ. ընթացքում, ներառյալ՝ յուրաքան​չյուր տարվա հոկտեմբերի 1֊ի դրու​թյամբ կուտակված պարտավորությունների նկատմամբ ՀՀ ֆինանսների նախարարու​թյու​նում հաշվարկված օրական տոկոսները: 
6.3 Ինչ վերաբերում է Ծրագրի N4 ցանկի 6-8֊րդ սյունակներում ներառված թվային տվյալներին, ապա հայտնում ենք, որ դրանք նույնպես չափազանց հեռու են իրական պատ​կերից, քանի որ որպես բյուջետային մուտքերի աղբյուր` շահութա​բաժինների գծով կանխա​տես​վող մուտ​քերը ՀՀ ֆինանսների նախա​րարությունը ՀՀ պետական բյուջեում երբևէ չի ներկայաց​րել որպես լիազոր​ված մարմիններից տրամադրված տվյալների պարզ արտացո​լում, այլ ՀՀ կառավարության 19.07.2012թ. Բյուջետային գործընթացի շրջանակ​ներում շահութա​բաժինների գծով Հայաստանի Հանրապետության պետական բյուջեի մուտ​քերի և դրանց եռամսյակային հա​մամասնությունների ծրագրավորման կարգը հաստատելու մա​սին» N899-Ն որոշման կիրարկման արդյունքում բյուջետային հայ​տերի կազմում ստանալով այդ տվյալները՝ վերլու​ծել, ճշգրտել է դրանք ըստ գործոնների (մասնա​վորապես` հաշվի առնելով նախորդ տարի​ներին ստացված շահույթների (վնաս​նե​րի) դինա​միկան, վճարված շահութա​բաժինների մեծությունները և այլն), որի պա​րագայում է միայն հնարավոր առավել ճշգրիտ թվային տվյալների ներկայացումը ընկերու​թյունների և լիազորված մարմին​ների կողմից, իսկ հետագայում էլ դրանց ներառումը պաշ​տոնական փաստաթղթերում՝ ինչպիսին է, օրինակ, ՀՀ կառավարության որոշումը: 

Արդյունքում, N4 ցանկով ներկայացված (ՀՀ կառավարության որոշմամբ հաստատվող) տվյալների և ՀՀ ֆինանսների նախարարությունում պարբերաբար իրականացվող վերլուծու​թյունների և ճշգրտումների արդյունքում ստացված տվյալների միջև աներկբայորեն կարող են առաջանալ էական տարբերու​թյուններ, որոնք ցանկալի չեն: 

Վերոգրյալից ելնելով՝ առաջարկվում է բացառել Ծրագրում N4 ցանկի ներառու​մը, նկա​տի ունենալով նաև, որ շահութա​բաժինների գծով ՀՀ պետական բյուջեի մուտքերի կան​խա​տեսման, ծրագրավորման, հավաքագրման համա​կարգ​ման և օրական տոկոսների հաշ​վարկման գործառույթները ՀՀ կառավարության որո​շում​ներով վերապահված են ՀՀ ֆի​նանսների նախարարությանը, իսկ ՀՀ ԿԱ պետական գույքի կառավարման վարչությունն այդ առումով իրավասու մարմին հանդիսանալ չի կարող:   
	/Բ., 6.2, 6.3/ Գտնում ենք, որ Պետական գույքի կառավարումը ենթադրում է  նաև պետական բաժնետոմսերով /բաժնեմասերով/ առևտրային կազմակերպությունների ֆինանսական գործունեության մասին իրազեկված լինելը և ներկայացված Ծրագիրը  նախատեսում է ԱԿ-ների եռամյա ֆինանսական գործունեության նկարագրում: Այդ իսկ պատճառով ակնկալում էինք Ցանկ 4-ի 5-րդ սյունակում ներկայացնել 2013թ-ի ֆինանսական տարվա արդյունքներով 2014թ.-ին վճարված շահութաբաժինների մասին տեղեկատվությունը (և ո՛չ նախորդ տարիների պարտավորությունները, որոնց մարումներն են իրականացվել 2014թ.-ի ընթացքում /ներառյալ կուտակված պարտավորությունների նկատմամբ հաշվարկված օրական տոկոսները/) այն 2014 թվականի ֆինանսական տարվա արդյունքերով 2015 թվականին վճարվող շահաբաժինների հետ համեմատելու համար:

Ծրագիրը չի ենթադրում ԱԿ-ների կողմից շահութաբաժինների վճարման խորը վերլուծություն, վերջիններիս կողմից շահութաբաժինների գծով կանխատեսումները՝ որպես բյուջետային մուտքերի հավաստի /100 տոկոսանոց/ աղբյուր, այլ այն ենթադրում է լիազորված մարմիններից տրամադրված տվյալների պարզ արտացոլում, վերջինների կողմից ներկայացված կանխատեսումների  հետագա իրականացման մակարդակը որոշելու համար: Եվ, ՀՀ ԿԱ պետական գույքի կառավարման վարչությունը, գործելով իր իրավասությունների շրջանակում,  ՀՀ կառավարության որոշումներով բացառապես ՀՀ ֆինանսների նախարարությանը վերապահված գործառույթների նկատմամբ հավակնություններ չունի և չի կարող ունենալ:

Միաժամանակ, հաշվի առնելով, որ պետական կառավարման մարմինների կողմից ներկայացված տվյալները ամբողջությամբ չեն բավարարում Ծրագրով նախատեսված նպատակներին՝ Ծրագրի Ցանկ 4-ի 5-րդ սյունակում ներկայացված են ՀՀ ֆինանանսերի նախարարության կողմից տրամադրված ՝
2014թ. ՀՀ պետ.բյուջե առևտրային կազմակերպությունների <Բաժնետիրական կապիտալում կատարված ներդրումներից ստացվող դիվիդենտներ> գանձապետական հաշիվներին փոխանցած շահութաբաժինների մեծությունը /սույն թվականի հոկտեմբերի 15-ի դրությամբ/:
	Ծրագրի Ցանկ 4-ի 5-րդ սյունակը լրամշակվել է, 5-րդ սյունակում  ներկայացված են ՀՀ ֆինանանսերի նախարարության կողմի տրամադրված 
2014թ. ՀՀ պետ.բյուջե առևտրային կազմակերպությունների <Բաժնետիրական կապիտալում կատարված ներդրումներից ստացվող դիվիդենտներ> գանձապետական հաշիվներին փոխանցած շահութաբաժինների մեծությունը /սույն թվականի հոկտեմբերի 15-ի դրությամբ/


	ՀՀ էկոնոմիկայի նախարարություն  
	06.11.2014թ. 

N 01/21.2/6881-14
	Նախագծով ներկայացած Ծրագրի վերաբերյալ դիտողություններ չկան: Առաջարկվել է խմբագրել Հավելվածի Ցանկ N4-ը
	Ընդունվել է:
	Ցանկ N4-ը խմբագրվել է:

	ՀՀ արդարադատության նախարարություն
	
	1. Նախագծի հավելվածի անվանման մեջ ,,Ն,, տառն անհրաժեշտ է փոխարինել ,,Ա,, տառով` նկատի ունենալով, որ նախագիծը ներկայացված է որպես անհատական ակտ:

2. Նախագծի նախաբանում հղում է տրված ՀՀ կառավարության 2014 թվականի հուլիսի 31-ի թիվ 777-Ն որոշմանը: Այդ առումով հայտնում ենք, որ անհրաժեշտ է նշել վերոնշյալ իրավական ակտի կրճատ անվանումը` համաձայն ,,Իրավական ակտերի մասին,, ՀՀ օրենքի 43-րդ հոդվածի 1-ին մասի պահանջների:


3. Նախագծի 7-րդ ցանկի վերնագիրն անհրաժեշտ է համապատասխանեցնել նախագծի 19-րդ կետի պահանջներին:
	1. Ընդունելի է 
2. Ընդունվել է:

3. Ընդունվել է:


	Նախագծի անվանման մեջ թույլ էր տրվել վրիպակ, <Ա>-ն փոխարինվել է <Ն>-ով:
2. Նախագծի նախաբանը լրամշակվել է:

3. Ցանկ 7-ի վերնագիրը խմբագրվել է:

	ՀՀ առողջապահության նախարարություն
	14.11.2014թ.
ԱՄ/06.1/12015-14

	  1. Նախագծի Վերակազմակերպման առաջարկվող՝ պետական սեփականու​թյամբ  առևտրային կազմակերպությունների և պետական ոչ առևտրային կազմակերպությունների N2 ցանկում ընդգրկված բժշկական օգնություն և սպասարկում իրականացնող առաջնային օղակների կազմակերպությունները (ԱԱՊԿ, ԲԱ) գրեթե ամբողջովին պետական պատվերով աշխատող փոքր կազմակերպություններ են, որոնց պետական ոչ առևտրային կազմակերպություննեի վերակազմակերպումն ընդունելի է: Բժշկական կենտրոնների (բաժնետիրական ընկերությունների) վերակազմակերպման առումով, գտնում եմ, որ այն ունի լրացուցիչ քննարկման կարիք տվյալ կազմակերպությունների տնօրինությունների և մարզպետարանների հետ, որովհետև, մի կողմից` հիշյալ բաժնետիրական ընկերություններն ունեն հիմնական ու շրջանառու միջոցների տնօրինման համեմատաբար ավելի լայն իրավունքներ, նաև գույքի, վճարովի ու վարձակալական ծառայությունների մատուցման մասով, մյուս կողմից` պետական բյուջեին վճարում են շահութահարկ ու շահութաբաժին, որոնց մասով ավելի նպաստավոր պայմաններ կառաջանան վերջիններիս համար, ոչ առևտրային կազմակերպությունների վերակազմակերպվելուց հետո:

  2. 50 տոկոս և ավելի պետական մասնակցությամբ բաժնետիրական ընկերություններում պետության լիազոր ներկայացուցչի  համակարգի ներդրման վերաբերյալ, հայտնում եմ, որ Հայաստանի Հանրապետության առողջապահության նախարարությունը բազմիցս ներկայացրել է իր դիրքորոշումը, համաձայն որի, Հայաստանի Հանրապետության կառավարության 2012 թվականի փետրվարի N175-Ն որոշմամբ ընկերություններում պետության լիազոր ներկայացուցչի գործառույթների շրջանակում ներառվում են նաև «Բաժնետիրական ընկերությունների մասին»  Հայաստանի Հանրապետության օրենքով ընկերության գործադիր մարմնին վերապահված իրավասություններ և նրան տրվող ընկերության գործունեության նկատմամբ վերահսկողության բարձր աստիճանը կխաթարի վերջինիս գործունեության բնականոն ընթացքը և չի նպաստի ընկերության արդյունավետ կառավարմանը:

   3. Անհրաժեշտ է շտկել Ծրագրի 21-րդ կետում նշված «Հայաստանի Հանրապետության կառավարության անունից այդ կազմակերպությունների հիմնադիր հանդիսացող մարմինները» ձևակերպումը, քանի որ, ըստ Հայաստանի Հանրապետության օրենսդրության` պետական կազմակերպության հիմնադիրը Հայաստանի Հանրապետությունն է, ի դեմս Հայաստանի Հանրապետության կառավարության:  
	1. Ընդունվել է:
2. Ընդունելի չէ: Ուժի մեջ է ՀՀ կառավարության 02.02.2012թ.-ի N175-Ն որոշումը:
3. Ընդունվել է:

	Ցանկ 2-ից հանվել են բժշկական կենտրոնները 
3. 21-րդ կետը /ներկայիս 22-րդ կետ/ արդեն իսկ խմբագրվել է:

	ՀՀ կրթության և գիտության նախարարություն
	04.12.2014թ.

N 01/12.2/14903-14
	   ՀՀ կրթության և գիտության նախարարության 03.10.2014թ.-ի թիվ 01/12.2/12083-14 գրությամբ ներկայացված թվերը համապատասխանում են ՓԲԸ-ների կողմից 2013թ. ֆինանսական տարվա արդյունքներով 2014թ. ընթացքում փաստացի վճարված շահութաբաժինների մեծությանը:
 1. Հստակ չեն նախագծով ներկայացված ծրագրի որոշ դրույթներ, մասնավորապես.ծրագրի 8-րդ կետի 5-րդ ենթակետով նշված ՙԲաժնետիրական ընկերություւններում պետության լիազոր ներկայացուցչական համակարգի կազմակերպումն ու վերահսկումը՚  խնդրի էությունը:

 2. Ծրագրի 12-րդ կետի 2-րդ ենթակետի ա. պարբերությունում նշված է դրույթ առևտրային կազմակերպությունների աշխատանքի հիմնական տեխնիկատնտեսական և այլ որակական ցուցանիշների սահմանման մասին, այս դրույթը նպատակահարմար կլինի իրականացնել բաժնետոմսերի կառավարման լիազորություն ունեցող մարմինների կողմից: Նույն ենթակետի ե. պարբերությունում նշված դրույթը կարիք ունի ավելի մանրամասն շարադրման, հաշվապահական հաշվետվությունների ստուգումն իրականացնել միայն պետության կողմից ամրագրված գույքի մասով: Զ. և է. պարբերություններում նշված գործառույթներն արդեն իրականացվում են կառավարման լիազորություններ ունեցող նախարարության ներքին աուդիտի վարչության, ՀՀ ֆինանսների նախարարության, ՀՀ վերահսկիչ պալատի և այլ մարմինների կողմից:

Ծրագրի 13-րդ կետի 3-րդ ենթակետի ա. պարբերությամբ նշված դրույթը առկա է պետական մասնակցությամբ առևտրային կազմակերպությունների կողմից շահութաբաժինների վճարման գործընթացը կարգավորող ՀՀ կառավարության 03.03.2011թ. թիվ 202-Ն, 12.09.2012թ. թիվ 899-Ն, 22.06.2006թ. թիվ 1238-Ն որոշումներում:


	1. Նշված միջոցառումը կարգավորվում է

ՀՀ կառավարության 02.02.2012թ.N175-Ն որոշմամբ:

2. Ծրագիրը մշակվում է պետական գույքի կառավարման ոլորտում գործող իրավական ակտերի պահանջներից ելնելով և նրանում ամփոփվում են /նկարագրվում են/ այդ ոլորտում իրականացվող միջոցառումները: Ծրագիրը ենթադրում է նրանում նշված միջոցառումների իրականացում և հսկողություն պետական կառավարման համապատասխան լիազոր մարմինների կողմից: 
	

	ՀՀ մշակույթի նախարարություն
	06.11.2014թ. 

N 01/7.1/5514-14
	Դիտողություններ և առաջարկություններ չկան
	-
	-

	ՀՀ աշխատանքի և սոցիալական հարցերի նախարարություն
	06.11.2014թ.
N ԱԱ/8978-14
	Դիտողություններ և առաջարկություններ չկան
	-
	-

	ՀՀ պաշտպանության նախարարություն
	19.11.2014թ.

N ՊՆ/510-2006
	Դիտողություններ և առաջարկություններ չկան:


	-
	-

	ՀՀ ԿԱ ՀՀ ոստիկանություն
	17.11.2014թ.

N 24/2810
	Դիտողություններ և առաջարկություններ չկան:


	
	

	ՀՀ արտակարգ իրավիճակների նախարարություն
	17.11.2014թ. N 1/01.1/10968-14
	Դիտողություններ և առաջարկություններ չկան:


	-
	-

	ՀՀ տարածքային կառավարման նախարարության ջրային տնտեսության պետական կոմիտե
	18.11.2014թ.

N 03/15/6240-14


	Ներկայացվել են հեևյալ առաջարկություններն ու դիտողություններն`

1. Որոշման նախագծի 1-ին կետով հաստատվող պետական գույքի կառավարման 2015-2017 թվականների ծրագրի III-րդ մասի 9-րդ կետի 5)-րդ ենթակետի փակագծերից հանել “աշխատակազմի ղեկավար” բառերը, քանի որ վերջինիս լիազորությունները սահմանվում են “Պետական կառավարչական հիմնարկների մասին” ՀՀ օրենքով:

2. Որոշման նախագծի 1-ին կետով հաստատվող պետական գույքի կառավարման 2015-2017 թվականների ծրագրի II-րդ մասի 5-րդ կետում ավելացնել նոր կետ` համաձայն որի ծրագրի գործողությունը չի տարածվի մասնավոր կառավարման հանձնված ընկերությունների վրա (նկատի ունենալով այն հանգամանքը, որ խմելու ջրամատակարարման ոլորտում ջրամատակարարման և ջրահեռացման ծառայություններ մատուցող  կազմակերպությունները կառավարվում են մասնավոր կառավարման հիմունքներով):
	Ընդունվել է
	Նախագիծը խմբագրվել է:

	ՀՀ տրանսպորտի և կապի նախարարություն
	07.11.2014թ.

N 01/15.1/12424-14
	Դիտողություններ և առաջարկություններ չկան
	-
	-

	ՀՀ սպորտի և երիտասարդության նախարարություն
	10.11.2014թ.
N 1/5.1/1141-14
	Դիտողություններ և առաջարկություններ չկան
	-
	-

	ՀՀ քաղաքաշինության նախարարություն
	13.11.2014թ.
N01/16.1/5775-14
	Դիտողություններ և առաջարկություններ չկան
	-
	-

	ՀՀ բնապահպանության նախարարություն
	13.11.2014թ.
N1/04.3/12437-14
	Դիտողություններ և առաջարկություններ չկան
	-
	-

	ՀՀ գյուղատնտեսության նախարարություն
	11.11.2014թ.
NՍԿ/ԳՄ/6168-14
	Դիտողություններ և առաջարկություններ չկան
	-
	-

	ՀՀ էներգետիկայի և բնական պաշարների նախարարություն
	11.11.2014թ.
N01/19.2/5041-14
	Դիտողություններ և առաջարկություններ չկան
	-
	-

	ՀՀ ազգային
 անվտանգրության ծառայություն
	10.11.2014թ.
N 11/915
	Նախագծի 5-րդ ցանկում նշված գույքի հանձնման ժամկետ նպատակահարմար է սահմանել 2015թ. առաջին կիսամյակը
	Ներկայացված Ցանկում ժամկետներ նախատեսված չեն:
	

	ՀՀ ԿԱ

քաղաքացիական ավիացիայի գլխավոր վարչություն
	11.11.2014թ.

N 1.1/12.1/1468-14
	Ներկայացրել է 4-րդ ցանկի 58 և 60 տողերի ճշգրտված տվյալները
	Ծրագրի Ցանկ 4-ի 5-րդ սյունակում ներկայացված են ՀՀ ֆինանանսերի նախարարության կողմից տրամադրված տվյալները:
	-

	ՀՀ ԿԱ միջուկային անվտանգության կարգավորման պետական կոմիտե
	06.11.2014թ.
N 10-Մ-63
	Դիտողություններ և առաջարկություններ չկան
	-
	-

	ՀՀ մարզպետարաններ

	ՀՀ Կոտայքի մարզպետարան
	13.11.2014թ.
N 01/10.1/4427-14


	Դիտողություններ և առաջարկություններ չկան
	-
	-

	ՀՀ Լոռու մարզպետարան
	11.11.2014թ.
N 101/109.4.4/5492-14
	Դիտողություններ և առաջարկություններ չկան
	-
	-

	ՀՀ Վայոց ձորի մարզպետարան
	11.11.2014թ.
N 01/03.1/5698-14
	Դիտողություններ և առաջարկություններ չկան
	-
	-

	ՀՀ Արմավիրի մարզպետարան
	11.11.2014թ.
N 01/10/3961-14
	Դի​տո​ղու​թյուններ և առաջարկություններ  չկան:

Ներկայացրել են մարզպետարանի համակարգում  գործող  պետական մասնակցությամբ առևտրային կազմակերպությունների  կողմից վճարված  և կանխատեսվող  շահութաբաժինների  ճշտված  N 4 ցանկը:
	Ծրագրի Ցանկ 4-ի 5-րդ սյունակում ներկայացված են ՀՀ ֆինանանսերի նախարարության կողմից տրամադրված տվյալները:
	-

	ՀՀ Տավուշի մարզպետարան
	11.11.2014թ.
N 01/14.1/4338-14
	 Առաջարկվում է որոշման նախագծի <<Վերակազմակերպման առաջարկվող՝ պետական սեփականությամբ առևտրային կազմակերպությունների և պետական ոչ առևտրային կազմակերպությունների>> թիվ 2 ցանկում, որպես ՊՈԱԿ-ի վերակազմակերպվող ընկերություն ընդգրկել <<Մովսեսի ԱԱՊԿ>> փակ բաժնետիրական ընկերությունը
	Ընդունվել է:
	Ցանկ 2-ը լրացվել է:

	ՀՀ Արագածոտնի մարզպետարան
	10.11.2014թ.
N 01/10.2/3694-14
	Ծրագրի վերաբերյալ դի​տո​ղու​թյուններ և առաջարկություններ  չկան:

Ներկայացրել է ճշտված Ցանկ 4-ի 5-րդ («2013թ. ֆինանսական տարվա արդյունքներով՝ 2014 թվականի ընթացքում փաստացի վճարված շահութաբաժինների մեծությունը
	Ծրագրի Ցանկ 4-ի 5-րդ սյունակում ներկայացված են ՀՀ ֆինանանսերի նախարարության կողմից տրամադրված տվյալները:
	-

	ՀՀ Շիրակի մարզպետարան
	10.11.2014թ.
N 01/5390-14
	Դի​տո​ղու​թյուններ և առաջարկություններ  չկան:

Ներկայացրել է ՀՀ Շիրակի մարզպետարանի ենթակայության պետական մասնակցությամբ առևտրային կազմակերպությունների կողմից ՀՀ պետական բյուջե վճարված  շահութաբաժինների վերաբերյալ ճշտված տեղեկատվություն (Ցանկ  4)
	Ընդունվել է:
	Ցանկ 4-ը լրամշակվել է:

	ՀՀ Գեղարքունիքի մարզպետարան
	21.11.2014թ.

N 01/08/4556-14
	Նախագծին կից ներկայացված N2 ցանկի 7-րդ կետում <<Դդնաշենի ԲԱ>> ՓԲԸ-ի փոխարեն կարդալ  <<Դդմաշենի ԲԱ>> ՓԲԸ, գ.Դդմաշեն: 

Այլ դիտողություններ և առաջարկություններ չկան:


	Ընդունվել է:
	Ցանկ 2-ի 7-րդ կետը խմբագրվել է:

	ՀՀ Սյունիքի մարզպետարան
	18.11.2014թ. 
N 03/15/6240-14
/ՀՀ ՏԿՆ-ի գրություն/
	Դի​տո​ղու​թյուններ և առաջարկություններ  չկան:


	-
	-

	ՀՀ Արարատի մարզպետարան
	03.12.2014թ.

N 1/4/1-2/5690-14
	Դի​տո​ղու​թյուններ և առաջարկություններ  չկան:

Հայաստանի  Հանրապետության Արարատի  մարզի բժշկական հաստատությունների տեղեկատվությունը    ներկայացվել   է    ճշտված  տարբերակով:  


	Ծրագրի Ցանկ 4-ի 5-րդ սյունակում ներկայացված են ՀՀ ֆինանանսերի նախարարության կողմից տրամադրված տվյալները:
	-

	ՀՀ տարածքային կառավարման և արտակարգ իրավիճակների նախարարություն
	20.01.2015թ. 
N 1/06.1/199-15
	Դիտողություններ և առաջարկություններ չկան:


	-
	-

	ՀՀ ԿԱ անշարժ գույքի կադաստրի պետական կոմիտե
	16.01.2015թ. 
N ՄՍ/7.2/185-15
	Դիտողություններ և առաջարկություններ չկան:


	-
	-

	ՀՀ ֆինանսների նախարարություն
	
	 Նախագծի № 4 ցանկի 5֊րդ սյունակում ներառված են  առևտրային կազմակերպու​թյունների կողմից ՀՀ պետական բյուջե («Բաժնե​տիրական կապիտալում կատարված ներ​դրումներից ստացվող դիվիդենտ​ներ» գանձապե​տական հաշիվներին) փոխանցած շահու​թաբաժնի մեծություններին վերաբերող տվյալները` 2014թ. հոկտեմ​բերի 15֊ի դրությամբ:

2. Նախագծի № 4 ցանկի 6-8֊րդ սյունակներում ներկայացված են ՀՀ պետական բյուջե շահութաբաժինների գծով վճարման ենթակա տարեկան գումարների կանխատե​սումների 2014-2016թթ. թվային տվյալները:

3. Ամբողջական չի ներկայացված № 2 ցանկը, քանի որ ՀՀ կառավարության 2015թ. հունվարի 15֊ի «Գյուղական բնակավայրերում գործող առողջապահական պետական փակ բաժնետիրական ընկերությունները վերակազ​մակերպելու մասին» № 41֊Ա որոշման համաձայն արդեն իսկ թվով 152 ընկերություններ (այդ թվում՝ № 2 ցանկում ներկայացված 82 ընկերություններից 78֊ը, ընդ որում՝ միայն Արարատի, Գեղարքունիքի և Տավուշի մարզերի ընկերությունները) գտնվում են վերակազմա​վորման ձևով պետական ոչ առևտրային կազմակերպությունների վերակազմակերպման գործընթա​ցում:

Վերոգրյալից ելնելով, ինչպես նաև հաշվի առնելով, որ № 4 ցանկի առկայությունը պայմանավորված է պետական գույքի կառա​վարման ծրագրի շրջանակներում շահութաբաժինների գծով մուտքերի ծրագրավորման և հավաքագրման հրապարակայ​նու​թյան ապահովման անհրաժեշտու​թյամբ, ապա № 4 ցանկում ներառված տեղեկատվության ճշգրտման նպատակով կից տրամադր​վում է Պետական մաս​նակցությամբ առևտրային կազմակերպությունների կողմից ՀՀ պետական բյուջեի «Բաժնե​տիրական կապիտալում կատարված ներդրումներից ստացվող դիվիդենտներ» գանձապե​տական հաշիվներին 2014թ. փաստացի փոխանցած շահութաբաժինների վերաբերյալ տե​ղեկանքը և Լիազորված մարմինների համակարգերի առևտրային կազ​մակերպությանների կողմից միջնաժամկետ  հեռանկարում (2015-2017թթ.) ՀՀ պետական բյուջե շահութաբաժինների գծով վճարման ենթակա տարեկան գումարների կանխատե​սումների արդյունքների վերաբերյալ ամփոփ տե​ղեկանքը:

Միաժամանակ առաջարկում ենք Նախագծի № 2 ցանկը ենթարկել լրամշակման՝ հիմք ընդունելով ՀՀ կառավարության 2015թ. հունվարի 15֊ի «Գյուղական բնակավայրերում գոր​ծող առողջապահական պետական փակ բաժնետիրական ընկերությունները վերակազ​մակերպելու մասին» № 41֊Ա որոշման կարգավորումները:


	Ընդունվել է
	


